
INFORMACIÓN INICIO DE CURSO 2021/2022 

 

1. TEST DE CONTROL FAMILIAR: 

 

▪ Cada mañá deberá facerse, NA CASA, a enquisa de autoavaliación clínica familiar e 

comprobar que ningún membro presente algún síntoma compatible coa COVID-19 (Anexo 

I do Plan de Adaptación). Os resultados non teñen que enviarse ao centro, pero si 

comunicar a ausencia. Diante da aparición de polo menos un dos síntomas que aparece 

na enquisa os proxenitores ou titores non enviarán ao alumno/a á clase e solicitarán 

consulta co seu médico ou pediatra. 

▪ En caso de sospeita, o alumnado non poderá acudir ao colexio, debemos comunicarllo 

ao Equipo Covid do centro e tamén ao pediatra para que o valore e, de ser positivo, que 

propoña medidas sanitarias. 

▪ Se a sospeita recae noutro membro da unidade familiar que non sexa un discente, 

tomaranse as medidas que nos proporcionen desde o centro de saúde de referencia, 112 

ou 061. 

 

2. MÁSCARA. HIXIENE. DESINFECCIÓN. VENTILACIÓN. VESTIMENTA 

▪ O alumnado de primaria ten a obriga de usar máscara en todo momento polo que ten 

que traer, diariamente, un pequeno kit composto por unha máscara de recambio, un 

estoxo para gardala en caso necesario, como no comedor, no almorzo..., e un pequeno 

bote de solución hidroalcohólica. 

A pesares de que en Educación Infantil a máscara non é estritamente obrigatoria, é 

altamente recomendable, polo que o Claustro de docentes considera que tanto nas 

entradas, saídas, asembleas, recreos... deberían empregala se a toleran. 

▪ Haberá xel para a desinfección de mans, lavado con xabón varias veces na mañá e 

desinfectantes para o material. 

▪ Rexistraranse as ventilacións frecuentes das salas e a limpeza dos aseos, con carácter 

periódico. 



▪ Coa finalidade de evitar intercambios de roupa, máscaras e outros elementos de uso 

individual, pregamos que veña todo identificado co nome do alumno/a. 

 

3. TRANSPORTE. 

▪ O alumnado transportado terá sempre o mesmo asento no autobús. 

▪ As portas de acceso ao centro, PARA O ALUMNADO TRANSPORTADO abriranse ás 

09:30 horas. 

▪ O alumnado de infantil e de 1º e 2º de Ed. Primaria realizará a entrada ao centro a 

través da cancela pequena . 

▪ O alumnado de 3º a 6 º de Ed. Primaria realizará a entrada ao centro a través do 

portalón cara a pista. 

▪ Á súa chegada o alumnado trasladarase centro directamente á súa aula. 

▪ O alumnado que sexa recollido nas paradas de transporte por outras persoas distintas 

aos seus proxenitores terán que remitir o nome, apelidos e DNI de ditas persoas para 

achegalo ás respectivas compañías. Non será necesario dito trámite para as familias 

cuxos fillos e fillas xa estivesen matriculados o pasado curso académico e non varíen os 

datos remitidos no seu momento. 

 

4. ENTRADAS. ACCESOS. ALUMNADO NON TRANSPORTADO. 

▪ Cada alumno poderá vir acompañado por unha soa persoa. 

▪ O alumnado realizará a entrada ás 09:40 horas para evitar aglomeracións 

innecesarias. 

▪ O alumnado de infantil e de 1º e 2º de Ed. Primaria realizará a entrada ao centro a 

través da cancela pequena. 

▪ O alumnado de 3º a 6º de Ed. Primaria realizará a entrada ao centro a través do 

portalón cara a pista. 

 

 



▪ A entrada será directa ás aulas e os acompañantes non poderán acceder ao centro 

polo que esperarán instrucións do profesorado de garda para que o alumnado se 

incorpore ao centro. Durante o período de adaptación do alumnado de infantil, 

estableceranse as excepcións necesarias que consideren as docentes con respecto a 

que accedan ao centro acompañados. 

 

5. SAÍDAS. 

▪ A saída do alumnado de Educación Infantil, non usuario do servizo de comedor, 

realizarase a través da mesma porta de acceso empregada na entrada, ÁS 14:30 

HORAS. 

▪ A saída despois do comedor realizarase, integramente, a través da entrada principal. 

▪ O alumnado usuario do servizo de comedor, pero non usuario do servizo 

complementario de transporte, realizará a saída ÁS 14,40 horas, de cara a facelo dun 

xeito graduado. 

 

6. AGRUPAMENTOS. RECREOS. ALMORZOS. 

▪ O alumnado de cada aula constituirá un Grupo Estable de Convivencia que, xunto co/a 

seu/a titor/a e, aínda gardando a distancia de seguridade, poderán interactuar entre 

si. 

▪ Os recreos de infantil e primaria realizaranse en espazos ou tempos diferenciados. 

▪ Os almorzos en Educación Primaria realizaranse antes do recreo se é posible en 

espazos ao aire libre e senón na aula. 

▪ O alumnado de Educación infantil realizará o almorzo antes do recreo na aula, aínda 

que se é posible realizarase ao aire libre. 

▪ Tendo en conta as medidas sanitarias de hixiene e protección establecidas nos plans 

e protocolos, non se admitirá no centro ningún tipo de alimento externo para celebración 

de eventos, conmemoracións, aniversarios ou calquera outro tipo de actividade, que non 

este ofertada e/ou supervisada a través dos servizos do propio colexio, coa excepción 

dos almorzos individuais. 



▪ O alumnado non poderá traer da casa xoguetes, balóns ou outros obxectos lúdicos 

susceptibles de poder compartirse. 

 

7. COMEDOR. 

▪ Manteranse os grupos de convivencia estables ocupando sempre o mesmo sitio no 

comedor escolar. 

▪ Todo alumnado que teña algún tipo de alerxia ou intolerancia alimentaria terá que 

entregar en secretaría do centro o correspondente certificado médico antes do 17 de 

setembro. 

 

8. ACTIVIDADES EXTRAESCOLARES. 

▪ Está prevista, a priori, a realización de actividades extraescolares e que neste curso 

estarían xestionadas polo Concello. 

▪ O protocolo de actuación e a oferta darase a coñecer durante o mes de setembro 

unha vez valorados os pros e contras da súa viabilidade. 

▪ De poder levarse a cabo, os organizadores respectarán as normas de hixiene, distancia 

e seguridade establecidas para o resto da xornada escolar e elaborarán un protocolo 

específico que formará parte, como anexo independente, do Plan de Adaptación. 

 

9. ASPECTOS ACADÉMICOS. 

▪ Reorganizaranse as aprendizaxes deste curso e atenderase aos aspectos dixitais e 

emocionais necesarios. 

 

10. VISITAS AO CENTRO. REUNIÓNS. TITORÍAS. 

▪ As familias acudirán ao centro cando sexa imprescindible. Resolverán 

preferentemente, calquera tema, a distancia. 

▪ As reunións, se a situación o permite, poderán ser telemáticas ou presenciais; 

garantindo, en todo momento, as medidas de seguridade protocolarizadas. 



▪ O acceso ás instalacións do centro por parte doutras persoas que non sexan ou 

alumnos/as ou persoal, terá que contar co preceptivo permiso e requirirá a hixiene de 

mans, o emprego da máscara e a toma de temperatura. 

 

A DIRECTORA E COORDINADORA DO EQUIPO COVID. 

